
ՀՏԴ 004.443 
Վիրտուալ դեստրուկտորները և վիրտուալ կոնստրուկտորների Վիրտուալ դեստրուկտորները և վիրտուալ կոնստրուկտորների Վիրտուալ դեստրուկտորները և վիրտուալ կոնստրուկտորների Վիրտուալ դեստրուկտորները և վիրտուալ կոնստրուկտորների 

բացակայությունը բացակայությունը բացակայությունը բացակայությունը CCCC++++++++....    վերլուծությունվերլուծությունվերլուծությունվերլուծություն    ևևևև    օրինակներօրինակներօրինակներօրինակներ    

ՀեղինեՀեղինեՀեղինեՀեղինե    ՕհանյանՕհանյանՕհանյանՕհանյան        
DOI:DOI:DOI:DOI: https://doi.org/10.58726/27382923-2024.2-50        

Հանգուցային բառերՀանգուցային բառերՀանգուցային բառերՀանգուցային բառեր. պոլիմորֆիզմ, հիշողության արտահոսք, հիշողու-
թյան ղեկավարում, խելացի ցուցիչներ, std::shared_ptr, vtable վիրտուալ ֆունկ-
ցիաների աղյուսակ 

ՆախաՆախաՆախաՆախաբանբանբանբան    
C++-ը մնում է առաջատար ծրագրավորման լեզուներից մեկը՝ սիստեմա-

յին ծրագրային ապահովման, բարձր արտադրողությամբ հավելվածների և 
ներկառուցված համակարգերի ստեղծման համար: Նման ծրագրերում հիշո-
ղության և ռեսուրսների պատշաճ կառավարումը շատ կարևոր է, ինչը հան-
դիսանում է C++-ի հիմնական հայեցակետերից մեկը, հատկապես ժառանգ-
ման և պոլիմորֆիզմի համատեքստում: Շատ ծրագրավորողներ, ինչպես 
սկսնակ, այնպես էլ փորձառու, բախվում են որոշակի դժվարությունների՝ 
կապված վիրտուալ ֆունկցիաների, հատկապես վիրտուալ դեստրուկտոր-
ների աշխատանքի մանրամասնությունների և vtable վիրտուալ ֆունկցիա-
ների աղյուսակի մեխանիզմի հետ:  

C++ լեզվի նոր ստանդարտներում, ինչպիսիք են C++11, C++14 և C++17, 
հիշողության կառավարման գործիքների հավաքածուն, ներառյալ խելացի 
ցուցիչները, զգալիորեն ընդլայնվել է: Այնուամենայնիվ, նույնիսկ այս ժամա-
նակակից գործիքների դեպքում ծրագրավորողները չեն կարող անտեսել 
պոլիմորֆ հիերարխիայում վիրտուալ դեստրուկտորների աշխատանքի հիմ-
նարար սկզբունքները:  

Այս հոդվածում մենք կանդրադառնանք հետևայլ հարցերին. ինչու դես-
տրուկտորները կարող են լինել վիրտուալ, իսկ կոնստրուկտորները՝ ոչ: 
Հոդվածի արդիականությունը որոշվում է C++-ում հիշողության և դեստրուկ-
տորների հետ աշխատելու մեխանիզմների խորն ընկալման անհրաժեշտու-
թյամբ, ինչը չափազանց կարևոր է հուսալի և արդյունավետ ծրագրային 
ապահովում ստեղծելու համար, հատկապես ծրագրային ապահովման 
արդյունավետության և որակի նկատմամբ ժամանակակից պահանջների հա-
մատեքստում: Այս հոդվածը նախատեսված է այն ծրագրավորողների 
համար, ովքեր ցանկանում են խորացնել իրենց գիտելիքները C++-ում հիշո-
ղության ղեկավարման հետ կապված հարցերի շուրջ՝ հատկապես բարդ 
պոլիմորֆ հիերարխիայի համատեքստում: 

Ներկայացված կոդի օրինակները ցուցադրում են այն բնորոշ սխալները, 
որոնք առաջանում են դեստրուկտորների սխալ օգտագործման դեպքում, ինչ-
պես նաև ցույց են տալիս դրանց իրականացման ճիշտ մոտեցումները:  

Հոդվածի բովանդակությունՀոդվածի բովանդակությունՀոդվածի բովանդակությունՀոդվածի բովանդակություն    
Վիրտուալ դեստրուկտորները անհրաժեշտ են դասերի պոլիմորֆ 

հիերարխիայում ռեսուրսները ճիշտ ազատելու համար: Դիտարկենք 
հետևյալ օրինակը. 

#include <iostream> 
classParent { 
public: 
    virtual ~ Parent ()virtual ~ Parent ()virtual ~ Parent ()virtual ~ Parent () { 
 std::cout<< "Parent class destructor" << std::endl; 
 } 
}; 
class Child: public Parent { 
private: 
 int* dynamicArray; 
public: 
 Child (int size) { 
dynamicArray = new int[size]; 
 } 
~Child ()~Child ()~Child ()~Child () { 
 delete[] dynamicArray; 
 std::cout<< " Child class destructor" << std::endl; 
 } 
}; 
int main() { 
 Parent *ptr = new Child (10); 
 delete ptr; // կիրականացվի ճիշտ դեստրուկտորի կանչ 
 return 0; 
} 
Այս օրինակը ցուցադրում է վիրտուալ դեստրուկտորների անհրաժեշ-

տությունը՝ածանցյալ դասերի օբյեկտների բազային դասի ցուցիչի միջոցով 
ճիշտ հեռացնելու համար: Եթե ~Parent() դեստրուկտորը վիրտուալ չլիներ, 
ապա բազային օբյեկտի ցուցիչով (Parent *ptr) օբյեկտի հեռացման դեպքում 
կկանչվեր միայն ~Parent() դեստրուկտորը, ինչը կհանգեցներ հիշողության 
արտահոսքի, քանի որ չէր կանչվի ~Child() դեստրուկտորը, և դինամիկ զանգ-
վածով զբաղեցված հիշողությունը չէր ազատվի: 

Այժմ դիտարկենք ավելի բարդ օրինակ, որն օգտագործում է ժառանգա-
կանության մի քանի մակարդակ և դինամիկ զանգվածներ:  

#include <iostream> 
class Grandparent { 
public: 

virtual ~Grandparent()virtual ~Grandparent()virtual ~Grandparent()virtual ~Grandparent() { 
 std::cout<< "Grandparent destructor" << std::endl; 
 } 
}; 
class Parent : public Grandparent { 
protected: 
 int* dynamicArray1; 
public: 
 Parent(int size1) { 
 dynamicArray1 = new int[size1]; 
 } 
~Parent() override~Parent() override~Parent() override~Parent() override { /*վիրտուալությունն արդեն ապահովված է, սակայն 

պարզության համար կարելի է գրառել նաև virtual բանալի բառը*/ 
delete[] dynamicArray1; 
 std::cout<< "Parent destructor" << std::endl; 
 } 
}; 
class Child : public Parent { 
private: 
 int* dynamicArray2; 
public: 
 Child(int size1, int size2) : Parent(size1) { 
 dynamicArray2 = new int[size2]; 
 } 
~Child() override~Child() override~Child() override~Child() override {/*վիրտուալությունն արդեն ապահովված է, հետևաբար 

virtual բանալի բառը կարելի է չգրառել*/ 
delete[] dynamicArray2; 
 std::cout<< "Child destructor" << std::endl; 
 } 
}; 
class Grandchild : public Child { 
private: 
 int* dynamicArray3; 
public: 
 Grandchild(int size1, int size2, int size3) : Child(size1, size2) { 
 dynamicArray3 = new int[size3]; 
 } 
~Grandchild() override~Grandchild() override~Grandchild() override~Grandchild() override {/* վիրտուալությունն արդեն ապահովված է, 

հետևաբար virtual բանալի բառը կարելի է չգրառել*/ 
 delete[] dynamicArray3; 

 std::cout<< "Grandchild destructor" << std::endl; 
 } 
}; 
int main() { 
 Grandparent* ptr = new Grandchild(10, 20, 30); 
deleteptr; // Բոլոր դեստրուկտորների ճիշտ կանչ 
return 0; 
} 
Այս օրինակում սահմանված է չորս դաս՝ Grandparent, Parent, Child և 

Grandchild: Նրանցից յուրաքանչյուրն ունի դեստրուկտոր, որոնցից 
~Grandparent() հայտարարված է որպես վիրտուալ: Սակայն ~Parent() և 
~Child() դեստրուկտորները հստակորեն չեն հայտարարվել որպես վիրտուալ: 
Դա պայմանավորված է նրանով, որ դեստրուկտորների վիրտուալությունը 
ժառանգվում է ժառանգման շղթայով. եթե բազային դասն ունի վիրտուալ 
դեստրուկտոր, ապա բոլոր ածանցյալ դասերի դեստրուկտորներն ավտոմատ 
կերպով դառնում են վիրտուալ, նույնիսկ եթե դրանք հստակորեն հայտա-
րարված չեն որպես այդպիսին: Դա ապահովում է ժառանգման բոլոր մակար-
դակների դեստրուկտորների ճիշտ կանչը բազային դասի ցուցիչի միջոցով 
օբյեկտի հեռացման դեպքում [6, 284-285; 4, 619-620; 3, 221, 247]: Հետևաբար, 
~Grandparent() դեստրուկտորի վիրտուալությունը տարածվում է բոլոր 
ածանցյալ դասերի վրա, և կարիք չկա հստակորեն հայտարարել ~Parent(), 
~Child() և ~Grandchild() դեստրուկտորները վիրտուալ: Այնուամենայնիվ, 
ածանցյալ դասերում override բանալի բառի օգտագործումը բարելավում է 
կոդի ընթեռնելիությունը և բացահայտ ցույց է տալիս, որ ածանցյալ դասերի 
~Parent(), ~Child() և ~Grandchild() դեստրուկտորները վերասահմանում են 
բազային դասի ~Grandparent() վիրտուալ դեստրուկտորը: 

main()-ում delete ptr; հրամանի կատարման արդյունքում բոլոր դասերի 
դեստրուկտորները կանչվում են իրենց ժառանգման հաջորդականությամբ՝ 
սկսած ամենաածանցյալից (~Grandchild()) և վերջացրած բազայինով 
(~Grandparent()): Քայլ առ քայլ ներկայացնենք ամբողջ գործընթացը: 

1. ~Grandparent() դեստրուկտորի կանչ. 
� ազատվում է dynamicArray3 դինամիկ զանգվածի համար հատկաց-

ված հիշողությունը,  
� արտածվում է «Grandchild destructor» հաղորդագրությունը: 
2. ~Child () դեստրուկտորի կանչ. 
� ազատվում է dynamicArray2 դինամիկ զանգվածի համար հատկաց-

ված հիշողությունը,  
� արտածվում է «Child destructor» հաղորդագրությունը: 
3. ~Parent() դեստրուկտորի կանչ. 
� ազատվում է dynamicArray1 դինամիկ զանգվածի համար հատկաց-

ված հիշողությունը,  
� արտածվում է «Parent destructor» հաղորդագրությունը: 
4. ~Grandparent() դեստրուկտորի կանչ. 
� արտածվում է «Grandparent destructor» հաղորդագրությունը: 
Այսպիսով, ծրագիրը ճիշտ է կանչում ժառանգական շղթայի բոլոր դեստ-

րուկտորներին և ճիշտ է ազատում հատկացված հիշողությունը (նկար 1): 
Ներկայացնենք ծրագրի կատարման արդյունքը. 
 

 
ՆկՆկՆկՆկարարարար    1111....    ԾրագրիԾրագրիԾրագրիԾրագրի    աշխատանքաշխատանքաշխատանքաշխատանքիիիի    արդյունքարդյունքարդյունքարդյունք    

 
Հիմա դիտարկենք այն դեպքը, երբ Grandparent բազային դասի դես-

տրուկտորը սահմանված լինի որպես ոչ վիրտուալ, և հաշվենք վիրտուալ 
դեստրուկտորի բացակայության դեպքում կորցրած հիշողության ծավալը: 
Այդ նպատակով հաշվի առնենք յուրաքանչյուր դասում հայտարարված 
դինամիկ զանգվածի չափերը և ենթադրենք, որ զանգվածի յուրաքանչյուր 
տարր ունի sizeof(int) չափ: 

#include <iostream> 
class Grandparent { 
public: 
~Grandparent()~Grandparent()~Grandparent()~Grandparent() { // ոչ վիրտուալ դեստրուկտոր 
 std::cout << "Grandparent destructor" << std::endl; 
 } 
}; 
class Parent : public Grandparent { 
protected: 
 int* dynamicArray1; 
public: 
 Parent(int size1) { 
 dynamicArray1 = new int[size1]; 
 } 

~Parent()~Parent()~Parent()~Parent() { 
 delete[] dynamicArray1; 
 std::cout << "Parent destructor" << std::endl; 
 } 
}; 
class Child : public Parent { 
private: 
 int* dynamicArray2; 
public: 
 Child(int size1, int size2) : Parent(size1) { 
 dynamicArray2 = new int[size2]; 
 } 
~Child()~Child()~Child()~Child() { 
 delete[] dynamicArray2; 
 std::cout << "Child destructor" << std::endl; 
 } 
}; 
 
class Grandchild : public Child { 
private: 
 int* dynamicArray3; 
public: 
 Grandchild(int size1, int size2, int size3) : Child(size1, size2) { 
 dynamicArray3 = new int[size3]; 
 } 
~Grandchild()~Grandchild()~Grandchild()~Grandchild() { 
 delete[] dynamicArray3; 
 std::cout << "Grandchild destructor" << std::endl; 
 } 
}; 
 
int main() { 
 Grandparent* ptr = new Grandchild(10, 20, 30); 
 delete ptr; // դեստրոկտորների ոչ կոռեկտ կանչ 
 return 0; 
} 
Այս դեպքում, երբ կատարվի delete ptr; հրահանգը, տեղի կունենա 

հետևյալը. 
1. կկանչվի միայն ~Grandparent() դեստրուկտորը, քանի որ այն 

վիրտուալ չէ, 

2. ~Parent(), ~Child() և ~Grandchild() դեստրուկտորները չեն կանչվի, 
3. այդ ամենը կհանգեցնի հիշողության արտահոսքի, քանի որ 

dynamicArray1, dynamicArray2 և dynamicArray3 դինամիկ զանգվածնե-
րով զբաղեցված հիշողությունը չի ազատվի (նկար 2): 
 

 
ՆկՆկՆկՆկար ար ար ար 2. 2. 2. 2. ԾրագրիԾրագրիԾրագրիԾրագրի    աշխատանքիաշխատանքիաշխատանքիաշխատանքի    արդյունքարդյունքարդյունքարդյունք    

 
Հաշվարկենք տեղի ունեցող հիշողության արտահոսքը բայտերով. 
1. Parent դասը. առանձնացվում է 10*sizeof(int) չափի dynamicArray1 

զանգվածը, 
2. Child դասը. առանձնացվում է 20*sizeof(int) չափի dynamicArray2 

զանգվածը,  
3. Grandchild դասը. առանձնացվում է 30*sizeof(int) չափի dynamicArray3 

զանգվածը:  
Եթե sizeof(int) հավասար է 4 բայտ, ապա վիրտուալ դեստրուկտորի բա-

ցակայության դեպքում հիշողության արտահոսքը կկազմի 240 բայտ.  
40 բայտ (dynamicArray1) + 80 բայտ (dynamicArray2) + 120 բայտ 

(dynamicArray3) = 240 բայտ 
Սկսնակ մշակողների մոտ կարող է առաջանալ հետևյալ հարցը: Արդյո՞ք 

վիրտուալ դեստրուկտորի բացակայության դեպքում C++11 կարձանագրվի 
հիշողության արտահոսք: Հայտնի է, որ C++-ը չունի ավտոմատ աղբահանող, 
ինչպիսիք առկա են Java-ում կամ Python-ում: Սակայն C++11-ում ներդրված 
են հիշողության ղեկավարման որոշ գործիքներ, ինչպիսիք են std::shared_ptr, 
std::unique_ptr և այլ խելացի ցուցիչներ (smart pointers), հիշողության ղեկավա-
րումն ավտոմատացնելու և հիշողության արտահոսքը ու սովորական ցուցիչ-
ների օգտագործման հետ կապված այլ սխալները կանխելու նպատակով: 
Սակայն C++11-ում չկա ավտոմատ աղբահանող՝ ավանդական իմաստով [6, 
1093; 7, 146; 5, 27]: Այսպիսով, std::unique_ptr և std::shared_ptr խելացի ցուցիչ-
ների օգտագործումն օգնում է կառավարել հիշողությունը և կանխել արտա-
հոսքերը, սակայն որոշ դեպքերում չի վերացնում վիրտուալ դեստրուկտոր-
ների օգտագործման անհրաժեշտությունը, հատկապես, երբ գործ ունենք պո-
լիմորֆիզմի հետ: 



– 57 – 

C++-ում պոլիմորֆիզմի օգտագործման դեպքում աշխատում ենք բազա-
յին դասի ցուցիչների հետ, որոնք կարող են նաև օգտագործվել ածանցյալ դա-
սերի օբյեկտների հետ աշխատանքի ժամանակ: Եթե բազային դասի դեստ-
րուկտորը վիրտուալ չէ, ապա երբ օբյեկտը հեռացվում է բազային դասի վրա 
ցուցիչի միջոցով, կանչվում է միայն բազային դասի դեստրուկտորը, իսկ 
ածանցյալ դասի դեստրուկտորը՝ ոչ: std::unique_ptr և std::shared_ptr խելացի 
ցուցիչները ավտոմատացնում են հիշողության ղեկավարումը, սակայն 
դրանք չեն կարող լուծել խնդիրը, եթե բազային դասի դեստրուկտորը 
վիրտուալ չէ: Նույնիսկ եթե օգտագործում ենք խելացի ցուցիչ բազային դասի 
վրա, միևնույն է, կանչվում է միայն բազային դասի դեստրուկտորը: 

Դիտարկենք օրինակ, որում օգտագործում ենք std::unique_ptr ցուցիչը: 
Սակայն մինչ այդ ավելի մանրամասն ուսումնասիրենք std::unique_ptr 
խելացի ցուցիչը, որը երաշխավորում է ռեսուրսի եզական տիրապետում, 
այսինքն՝ ժամանակի ցանկացած պահին միայն մեկ std::unique_ptr ցուցիչի 
միջոցով կարելի է աշխատել որոշակի օբյեկտի հետ: Այդ ցուցիչն ունի 
որոշակի առանձնահատկություններ [6, 431-432; 5, 25-31; 2, 16-22; 1, 227]. 

� ավտոմատ կերպով օբյեկտը հեռացվում է, երբ ցուցիչը դուրս է գալիս 
տեսանելիության տիրույթից, 

� ցուցիչը հնարավոր չէ պատճենել, սակայն այն կարող է տեղափոխվել 
(move), 

� իդեալական է դինամիկ օբյեկտները ղեկավարելու համար, երբ պետք 
է երաշխավորել ոչ միայն օբյեկտի ավտոմատ հեռացնումը, այլ նաև 
այն, որ ոչ մի այլ ցուցիչ չի կարող պատահաբար ազատել այդ նույն 
ռեսուրսը: 

#include <iostream> 
#include <memory> 
class Parent { 
public: 
 ~Parent()~Parent()~Parent()~Parent() { 
 std::cout<< "Parent destructor" << std::endl; 
 } 
}; 
class Child: public Parent {  
public: 
 ~Child()~Child()~Child()~Child() { 
 std::cout<< "Child destructor" << std::endl; 
 } 
}; 
int main() { 

 stdstdstdstd::::::::unique_ptr<Parent>ptr = stdunique_ptr<Parent>ptr = stdunique_ptr<Parent>ptr = stdunique_ptr<Parent>ptr = std::::::::make_unique<Child>(); make_unique<Child>(); make_unique<Child>(); make_unique<Child>();     
 /* ptr տեսանելիության տիրույթից դուրս գալու դեպքում կկանչվի 

~Parent() դեստրուկտորը, բայց ոչ ~Child()-ը (նկար 3)*/ 
 return 0; 
} 
 

 
ՆկՆկՆկՆկարարարար    3333....    ԾրագրիԾրագրիԾրագրիԾրագրի    աշխատանքիաշխատանքիաշխատանքիաշխատանքի    արդյունքարդյունքարդյունքարդյունք    

 
Այս օրինակում, չնայած օգտագործվում է std::unique_ptr խելացի ցու-

ցիչը, ~Child() դեստրուկտորը չի կանչվում (նկար 3), քանի որ ~Parent() բազա-
յին դասի դեստրուկտորը վիրտուալ չէ, ինչը կառաջացնի հիշողության ար-
տահոսք, եթե Child դասում առանձնացվել է հիշողություն, որը պետք է 
ազատվի իր դեստրուկտորով: 

Այժմ քննարկենք, թե ինչու C++ ծրագրավորման լեզվում կոնստրուկտոր-
ները չեն կարող լինել վիրտուալ: Դա պայմանավորված է օբյեկտների 
սկզբնավորման մեխանիզմի, vtable վիրտուալ ֆունկցիաների աղյուսակի աշ-
խատանքի և կոնստրուկտորի կատարման ժամանակ vptr ցուցիչի ստեղծման 
առանձնահատկություններով: 

C++-ի կոնստրուկտորները հատուկ ֆունկցիաներ են, որոնք կանչվում 
են դասի օբյեկտ ստեղծելու ժամանակ: Կոնստրուկտորների հիմնական 
խնդիրն օբյեկտի սկզբնավորումն է, այսինքն՝ այն ճիշտ վիճակի բերելը: 
Օբյեկտը ճիշտ վիճակի բերելը նշանակում է իրականացնել բոլոր անհրա-
ժեշտ քայլերը օբյեկտը սկզբնավորելու համար, որպեսզի այն կարողանա ան-
վտանգ և ճիշտ գործել ապագայում, այսինքն՝ օբյեկտը պետք է պատրաստ 
լինի օգտագործման, և դրա ցանկացած ֆունկցիան կարելի է ապահով կեր-
պով կանչվել՝ չառաջացնելով անսպասելի սխալներ կամ սխալ վարք: 

Մյուս կողմից, վիրտուալ ֆունկցիաները ֆունկցիաներ են, որոնք կարող 
են վերասահմանվել ածանցյալ դասերում: C++-ում պոլիմորֆիզմի մեխա-
նիզմն իրականացնելու համար կոմպիլյատորն օգտագործում է vtable 
վիրտուալ ֆունկցիաների աղյուսակ: Վիրտուալ ֆունկցիաների vtable աղյու-
սակը տվյալների կառուցվածք է, որը ստեղծվում է կոմպիլյատորի կողմից 
կոմպիլյացիայի ժամանակ վիրտուալ ֆունկցիաներ պարունակող յուրա-

քանչյուր դասի համար: Այս աղյուսակը պարունակում է դասի բոլոր վիր-
տուալ ֆունկցիաների հասցեները, այսինքն՝ vtable-ը ցուցիչների աղյուսակ է, 
որտեղ յուրաքանչյուր ցուցիչ ցույց է տալիս դասի համապատասխան վիր-
տուալ ֆունկցիայի վրա: Այն թույլ է տալիս դինամիկ կերպով որոշել, թե որ 
ֆունկցիան պետք է կանչվի որոշակի օբյեկտի համար՝ կախված դրա տիպից, 
ծրագրի կատարման ժամանակ: vtable-ը ստեղծվում է ոչ թե օբյեկտի, այլ 
դասի մակարդակով, և յուրաքանչյուր դասի համար, որը պարունակում է 
առնվազն մեկ վիրտուալ ֆունկցիա, կոմպիլյատորը ստեղծում է սեփական 
vtable: Եթե դասը ժառանգում է վիրտուալ ֆունկցիաներ բազային դասից և չի 
վերասահմանում դրանք, ապա այդ ածանցյալ դասի vtable-ը կպարունակի 
ցուցիչներ բազային դասի ֆունկցիաների վրա: Եթե ածանցյալ դասում
վիրտուալ ֆունկցիան վերասահմանված է, ապա ածանցյալ դասի vtable աղ-
յուսակում համապատասխան ցուցիչը ցույց կտա վերասահմանված ֆունկ-
ցիայի վրա: Նույն դասի բոլոր օբյեկտներն օգտագործում են նույն vtable-ը [6, 
660-665; 5, 35-40; 4, 445-450]: 

Վիրտուալ ֆունկցիաներ պարունակող դասի յուրաքանչյուր օբյեկտ 
ունի թաքնված vptr (vtable pointer), որը ցույց է տալիս այդ դասի vtable աղյու-
սակի վրա: vptr-ը սկզբնավորվում է դասի օբյեկտի ստեղծման պահին, 
այսինքն՝ կոնստրուկտորի կատարման ժամանակ [6, 660-665; 4, 445-450]: Դա 
թույլ է տալիս ճիշտ կանչել վիրտուալ ֆունկցիաներն ածանցյալ դասի կամ 
բազային դասի ցուցիչների միջոցով: 

vptr-ն անհրաժեշտ է, որպեսզի հնարավոր լինի դինամիկ կերպով 
որոշել, թե որ վիրտուալ ֆունկցիան պետք է կանչվի տվյալ օբյեկտի համար: 
Սա թույլ է տալիս իրագործել դինամիկ կապումը և իրականացնել պոլիմոր-
ֆիզմը: 

Այժմ ավելի մանրամասն ուսումնասիրենք օբյեկտի սկզբնավորման 
գործընթացը. 

▪ երբ ստեղծվում է օբյեկտը, սկզբում կանչվում է բազային դասի 
կոնստրուկտորը, և այդ պահին օբյեկտը դեռ ամբողջությամբ սկզբնավորված 
չէ, և նրա vptr-ը կամ դեռ սարքինացված չէ, կամ ցույց է տալիս բազային 
դասի vtable աղյուսակի վրա, 

▪ այնուհետև կանչվում է ածանցյալ դասի կոնստրուկտորը, և օբյեկտի 
vptr-ը սկզբնավորում է այնպես, որ ցույց տա ածանցյալ դասի vtable-ի վրա: 

Այժմ պարզ է, որ կոնստրուկտորները չեն կարող վիրտուալ լինել 
հետևյալ պատճառներով: 

1. Կառաջանա vptr անորոշության խնդիր. եթե կոնստրուկտորները 
լինեին վիրտուալ, կառաջանար խնդիր, թե կոնստրուկտորի որ տարբերակը 
պետք է կանչվի՝ բազայինը, թե ածանցյալը: Մենք գիտենք, որ ածանցյալ 
դասի օբյեկտ հայտարարելիս սկզբից կանչվում է բազային դասի կոնստրուկ-
տորը, իսկ հետո՝ ածանցյալ դասի կոնստրուկտորը: Բազային դասի կոնս-

տրուկտորի կատարման ժամանակ ածանցյալ դասի օբյեկտի vptr-ը դեռ սար-
քինացված չէ ածանցյալ դասի vtable աղյուսակի վրա, ինչն անհնար է 
դարձնում կոնստրուկտորի ճիշտ որոշումը: 

2. Կառաջանա վիրտուալ ֆունկցիաների կանչի անորոշության խնդիր. 
վիրտուալ ֆունկցիաները կախված են ճիշտ սկզբնավորված vptr-ից: Եթե 
կոնստրուկտորը լիներ վիրտուալ, ապա vptr-ի սկզբնավորումը կլիներ 
անորոշ, ինչը կհանգեցներ կա՛մ ֆունկցիայի սխալ տարբերակի կանչի, կա՛մ 
անորոշ վարքի: 

Հետևյալ օրինակով պարզաբանենք վերն ասվածը: 
#include <iostream> 
class Parent { 
public: 
 Parent() { foo(); } // Վիրտուալ ֆունկցիայի կանչը կոնստրուկտորում 
virtual void foo() { std::cout<< "Parent::foo" << std::endl; } 
}; 
class Child: public Parent { 
public: 
 Child() { // Այս պահին vptr սկզբնավորվում է Child-ի համար, 
Vptr սարքինացվում է Child-ի vtable-ի վրա// } 
void foo() override { std::cout<< "Child::foo" << std::endl; } 
void f1() { foo();} 
}; 
int main() { 
 Child d; 
 d.f1(); 
 return 0; 
} 
Այս օրինակում, եթե կոնստրուկտորը լիներ վիրտուալ, ապա բազային 

դասի Parent-ի կոնստրուկտորից foo() ֆունկցիայի կանչը կհանգեցնի անորո-
շության, քանի որ vptr-ը դեռ սարքինացված չէ Child դասի vtable-ի վրա: 

Տրված օրինակում տեղի է ունենում հետևյալը. 
1. Child օբյեկտի ստեղծման ժամանակ նախ կանչվում է Parent() 

կոնստրուկտորը, որից էլ կանչվում է foo() ֆունկցիան: 
2. Քանի որ այս պահին vptr-ը ցույց է տալիս Parent դասի vtable-ը (կամ 

դեռ սկզբնավորված չէ), ուստի կանչվում է Parent::foo() ֆունկցիան, այլ ոչ թե 
Child::foo(), նույնիսկ եթե սպասվեր ածանցյալ դասի ֆունկցիայի կանչը:  

3. Parent() կոնստրուկտորի աշխատանքի ավարտից հետո, երբ սկսվում 
է Child() կոնստրուկտորի աշխատանքը, d օբյեկտի vptr-ը վերասարքինաց-
վում է, իսկ d օբյեկտի f1() մեթոդից foo() ֆունկցիայի կանչի դեպքում արդեն 
կանչվում է Child::foo() ֆունկցիան (նկար 4): 

ՆկՆկՆկՆկարարարար    4444....    ԾրագրիԾրագրիԾրագրիԾրագրի    աշխատանքիաշխատանքիաշխատանքիաշխատանքի    արդյունքարդյունքարդյունքարդյունք    
 
Այսպիսով, չնայած վիրտուալ ֆունկցիայի vtable աղյուսակը գոյություն 

ունի կոնստրուկտորի աշխատանքի ժամանակ, այդ աղյուսակի վրա vptr 
ցուցիչը մինչ բոլոր կոնստրուկտորների աշխատանքի ավարտը դեռևս 
պատշաճ կերպով սարքինացված չէ: Դա նշանակում է, որ կոնստրուկտոր-
ների կատարման ժամանակ օբյեկտը դեռ ամբողջությամբ սկզբնավորված չէ, 
և vptr ցույց չի տալիս վիրտուալ ֆունկցիաների անհրաժեշտ աղյուսակի վրա: 
Հետևաբար, եթե հնարավոր լիներ վիրտուալ կոնստրուկտորների սահմա-
նումը, դա կստեղծեր արատավոր շրջան, որտեղ օբյեկտը չէր կարող 
ստեղծվել, քանի որ վիրտուալ ֆունկցիաների աղյուսակի վրա vptr ցուցիչը 
դեռևս ճիշտ սկզբնավորված՝ սարքինացված չէ, նաև անհնար կդարձներ 
կոնստրուկտորներից վիրտուալ ֆունկցիաների ճիշտ օգտագործումը և 
կհանգեցներ անորոշության: 

Այսպիսով, հոդվածն ընդգրկում է C++-ում հիշողության ղեկավարման 
հետ կապված թեմաների լայն շրջանակ՝ ժառանգման և պոլիմորֆիզմի 
համատեքստում: Ուշադրության կենտրոնում է դասերի հիերարխիայում 
վիրտուալ դեստրուկտորների օգտագործման անհրաժեշտությունը՝ հիշողու-
թյան և ռեսուրսների պատշաճ ազատումն ապահովելու համար: Հոդվածում 
քննարկվում են նաև հայեցակարգային պատճառները, թե ինչու կոնստրուկ-
տորները չեն կարող լինել վիրտուալ՝ հաշվի առնելով, թե ինչպես է տեղի 
ունենում օբյեկտի սկզբնավորումը և վիրտուալ ֆունկցիաների աղյուսակի 
(vtable) ձևավորումը: Բացի այդ, քննարկվում է C++11-ում ներդրված խելացի 
ցուցիչների դերը, ինչպիսիք է std::unique_ptr, որն օգնում է ղեկավարել հիշո-
ղությունը, բայց չի վերացնում վիրտուալ դեստրուկտորների անհրաժեշտու-
թյունը: 

Ключевые словаКлючевые словаКлючевые словаКлючевые слова:::: полиморфизм, утечка памяти, управление памятью, 
умные указатели, std::shared_ptr, таблица виртуальных функций vtable 

C++ - мощный язык программирования, широко используемый в систе-
мном и прикладном программировании, особенно там, где критически важны 
производительность и контроль над ресурсами. Один из ключевых аспектов 
C++ - управление памятью и ресурсами, особенно в контексте наследования и 
полиморфизма. Статья подробно рассматривает использование виртуальных 
деструкторов и объясняет, почему конструкторы не могут быть виртуальными 
в языке программирования C++. Представленные примеры кодаиллюстрируют 
типичные ошибки, возникающие при неправильном использовании деструкто-
ров, а также демонстрируют правильные подходы к их реализации. Виртуаль-
ные деструкторы необходимы в полиморфных иерархиях классов для правиль-
ного освобождения ресурсов и предотвращения утечек памяти. В отличие от 
этого, конструкторы не могут быть виртуальными из-за особенностей инициа-

лизации объектов и работы таблицы виртуальных функций (vtable). Статья 
также рассматривает современные инструменты управления памятью, такие 
как умные указатели (std::shared_ptr, std::unique_ptr), и их роль в обеспечении 
безопасного и эффективного управления ресурсами в контексте полимор-
физма. Материал предназначен для разработчиков, желающих углубить свои 
знания в вопросах управления памятью в C++, особенно в сложных полимор-
фных иерархиях. 

C++ is a powerful programming language extensively utilized in both system 

and application programming; particularly in scenarios where performance and 
resource control are critical. A key aspect of C++ is its memory and resource 
management, especially in the context of inheritance and polymorphism. This 
article provides an in-depth analysis of the use of virtual destructors and explains 
why constructors cannot be virtual in C++. Code examples illustrate common 
mistakes arising from improper destructor usage and demonstrate correct 
implementation approaches. Virtual destructors are essential in polymorphic class 
hierarchies for proper resource deallocation and prevention of memory leaks. In 
contrast, constructors cannot be virtual due to the specific mechanics of object 
initialization and the functioning of the virtual table (vtable). The article also 
explores modern memory management tools, such as smart pointers 
(std::shared_ptr, std::uniqueptr), and their role in ensuring safe and efficient 
resource management within polymorphic contexts. This material is meant for the 
developers seeking to deepen their understanding of memory management in C++, 
particularly in complex polymorphic hierarchies. 

